
Nunaqarfimmi aqutsisut immikkut ittumik ataatsimiinnerat.  
30. Sept. 2015  -   Nal:14:00 

Qeqqata Kommunia 
 

1 
 

Ammasumik ataatsimiinnermi oqaluuserisassat: 

 

Imm. 01  Oqaluuserisassat akuersissutigineri. 

 

Imm .02 Siulittaasup nalunaarutaa.  

 

Suliassat nalinginnaasut 

 

Imm. 03 3 – 4. Okt. 2015 inuussutissarsiutit pillugit isumasioqatigiinnissaq pillugu sulianik 

killiffissiuneq.  

 

Imm.04  Tamalaat 

Ataatsimiinneq aallartippoq nal: 14:00 
 
Peqataasut: 

Atassut 
 
Tønnes Kreutzmann 
Albrichtine Lynge 
 
Siumut 
 
Barnabas Larsen 
 
Nalunaaruteqarlutik peqataanngitsut: 
 
Nalunaaruteqaratikpeqataanngitsut 

Imm. 01 Oqaluuserisassat akuersissutigineri 

 
Aalajangiineq  
 
 
 
Akuersissutigineqarput. 

Imm. 02 Siulittaasup nalunaarutai. 

 

Aalajangiineq   

 
Sisimiut tusaataaniit siulittaasoq Seminarernissaq pillugu oqaloqatigineqarpoq toqqaannartumik 
aallakaatinneqartumik. 

Imm. 04. Inuussutissarsiutit pillugit isumasioqatigiinnissamut sulianik killiffissiuineq 
 
J.nr:  xxxx 
 
 Tunuliaqutaq: 
 
Oqaluuserisassanngortitsivoq nunaqarfimmi aqutsisut siulittaasua Tønnes Kreutzmann. 
Nunaqarfimmi aqutsisut 23/09-2015 ataatsimiinneranni isumaqatigiissutigineqarpoq pineqartup qa-
nillinerani suliat killiffissiorlugit ataatsimeeqatigeeqqittoqassasoq. Pilersaarusiornermi peqatigine-
qartoq Lauritz Kreutzmann isumaqatigalugu Iver Lyberth, Peter S Olsen oqarasuaatikkut ataat-
simeeqatigineqassapput. 
 
Pissutsit atuuttut: 
 
Isumasioqatigiinneq pilersaarutit malillugit atuarfimmi ingerlanneqassaaq. Naggataarnersiorneq a-
taatsimiittarfimmi ingerlanneqassaaq. Qarasaasiat seqersittaatillu Piareersarfiup pii atorneqassapput. 
Isumasioqatigiinnerup ingerlanerani eqimattakkuutaarnissat sukumiinerusumik suli piareersarne-
qanngillat. 
 
Aningaasaqarnikkut allaffeqarnikkullu kingunerisinnaasai 
 
Avataaninngaanit tikittussat ineqarnissaallu tamarmik isumannaarput. Isumasioqatigiinnermi uni-
kaallannerni sutugassanut unnukkorsiornernut naggataarnersiornissamulllu Kangaamiuni Erinarso-
qatigiit isumaginnittussatut neqeroorutaat 8.500,00 kr-nik aningaasartaqartoq aqutsisunut tunniun-
neqarpoq. 
 
Inuussutissarsiornermut pisortaqarfik 10.000,00 kr-nik tapiissuteqarluni ilisimatitsivoq. 
 
Nunaqarfimmi aqutsisut konto 3701693507-miit 50.000,000 kr-nik konto 1820603501-mut nuus-
sisoqarnissaanik kissaateqarput, sulili akissuteqarfigineqanngitsumik. 
Nuussiniarneq iluatsinneqassappat Bolatta/Matta attartorniarnissaannut suli neqeroorusiortoqanngi-
laq akuersissutigineqassappallu pineqartut attavigineqassapput piaartumik. 
 
Peqataasussat Sisimiuniit Kangerlussuarmiillu  billetsissatik namminneq akilerallarsimavaat, taak-
kulu ullormusiat ilanngullugit utertitsivigineqarnissartik kissaatigaat.  
 
 
Innersuussut: 
 
Allaffeqarfiup innersuussutigaa, pilersaarusiortut oqallisigalugu aalajangiiffigissagaat. 
 
 
Aalajangerneq  
 
”Bolatta”-p attartorneqarnissaa akuersissutigineqarpoq. 
 
”Erinarsoqatigiit” 8.500,00 kr –nik aningaasalerneqassaaq. 

Gruppe-nut inissittussat:.  
   . 

1. Aalisarneq/Piniarneq/Tunitsiveqarneq/ - Qulequtaq: 
2. Takornariaqarneq/Nutaaliorneq             -Qulequtaq: 
3. Namminersortut /Nunami suliffiit          -Qulequtaq:  
4. Umiarsualivik ”Nutaaliorneq”/               -Qulequtaq: 
 
 
Naggataartinnani Seminareqarnermi inuttaliineq ingerlanneqassaaq. 
 
 

Arfininngorneq isumasioqatigiinnerup naammassereernerani ataatsimut pilaarnissaq kiisalu 
sapaammi nereqatigeereernerup kingorna ataatsimut pilaartoqassaaq. 

Imm. 05 Tamalaat. 

 

 

  

 

 
Ataatsimiinneq naammasivoq.  Nal:  


	Peqataasut:
	Atassut
	Siumut
	Aalajangiineq

	Sisimiut tusaataaniit siulittaasoq Seminarernissaq pillugu oqaloqatigineqarpoq toqqaannartumik aallakaatinneqartumik.

